
DÁSSEÁRVO- JA OVTTAVEARDÁSAŠVUOĐADOAIBMAPLÁNA  

– Njuorggáma beaiveruoktu 

Dásseárvo- ja ovttaveardásašvuođadoaibmaplánema geatnegasvuohta boahtá 

fápmui 1.6.2023. Dásseárvoplána proseassa galgá leat jođus 1.6.2023 rájes. 

Ovttaveardásašvuođaplánas lea sirdásanáigi, ja plána galgá leat gárvvis 1.6.2025. 

Geatnegasvuođat gusket árrabajásgeassinlága mielde árrabajásgeassima 

lágideaddjiid ja priváhta bálvalusbuvttadeaddjiid ordnen árrabajásgeassima sihke 

ovdaoahpahusa, mii ordnejuvvo árrabajásgeassima oktavuođas. 

 

Láhka nissoniid ja albmáid gaskasaš dásseárvvus 609/1986  

Árrabajásgeassimis dásseárvu oaivvilda dan, ahte mii giddet fuopmášumi dasa, ahte 

sohkabeali geažil eai biddjo mánát dahje rávesolbmot sierraárvosaš sajádahkii 

árrabajásgeassima árggas.    

Ovttaveardásašvuođaláhka 2014/1325 

Árrabajásgeassimis ovttaveardásašvuohta oaivvilda dan, ahte mii giddet fuopmášumi 

dasa, ahte olbmuid iešguđetlágan iešvuođaid, nugo liikeivnni, oskku dahje 

dearvvasvuođadili, geažil eai mánát dahje rávesolbmot biddjo sierraárvosaš 

sajádahkii. 

Plána beaiváduvvo maŋimustá jagis 2027. 

 

Plánen ja čielggadusaid dahkan: 

Njuorggáma beaiveruovttu dásseárvo- ja ovttaveardásašvuođaplánaid gárvvisteapmi 

álggahuvvui 4.3.2024. 

2.4. ordnejuvvo ságastallan, mas báikki alde leaba beaiveruovttu mánáidjođiheaddji 

sihke dásseárvo- ja ovttaveardásašvuođabarggu projeaktabargi. Sohppojuvvo, ahte 

čielggadusat dahkkojit Kartoita kehut -metodain (Oahpahusráđđehus) sihke mánáid 

duhkoras- ja stoahkanrieggás, mas oaivilin lea čielggadit, ahte leago ovdamearkka 

dihte muhtun duhkorasaid geavaheapmi čielgasit čadnon nuppi sohkabeallái. Lassin 

váhnemiidda ordnejuvvo jearahallan. 

Čielggadusat leat dahkkon cuoŋománus 2024 Kartoita kehut -metodain 

(Oahpahusráđđehus), mánáid duhkoras- ja stoahkanrieggás 

(Ovttaveardásašvuođavázzin, Oahpahusráđđehus) sihke váhnemiid jearahallama 

vuođul (Teflon teasta, Rauhankasvatusinstituutti). 

 

Bargoveahka lea áican čuovvovaš áššiid: 

• Mánát máhttet buktit ovdagáttuid ja miellaguottuid beaiveruktui. Lea 

ságastallon ovdamearkka dihte áššiin, mat laktásit liikeivdnái. 



• Beaiveruovttus oassi mánáin leat sámegielagat ja earát giellabeasis. 

Sámegielat materiála lea muttágis ollu. 

• Hástalatgo buot mánáid muttágit nu, ahte váldit vuhtii sin persovnnalaš 

iešvuođaid? 

• Oahpaheamoš lea nuppi olbmo persovnnalaš saji vuhtiiváldimis. 

• Mánáid bálvalusbagadallan lea hástaleaddji, dasgo bálvalusat leat hui uhcán 

oažžumis. 

• Ságastallama beaiveruoktojoavkkus bohciidahttet gaskkohagaid sierra 

oskkoldagat ja eallinoainnut. 

Fuopmášumit čielggadusa birra: 

• Oassi mánáin lea hui dárki das, gii stoahká ja maid stoahká  (ng. nieiddaid 

stohkosat ja gánddaid stohkosat). 

• Hivssetráfi gudnejahttimis leamašan hástalusat. 

• Kartoita kehut metodain muhtun mánát ožžo eambo rámi go nuppit. Oanehis 

kártenáiggi geažil (2 beaivve) ii sáhte vel dahkat nu vuđolaš jurddabohtosiid. 

 

Fuolaheaddjiid jearahallan (3 vástideaddji): 

• Jearahallamii vástidan fuolaheaddjit vásihit sohkabeliid gaskasaš dásseárvvu 

sihke ovttaveardásašvuođa buorrin beaiveruovttus. 

 

Ovddidanvuloš temát ja doaibmabijut, áigetávval: 

Doaibmabijut álggahuvvojit borgemánus 2024, beaiveruovttu bargit vástidit 

daid ollašuvvamis. 

• Oahpahat mánáid deaividit earálágan olbmuid. Ovdamearkka dihte sáhttá 

luoikkahit girjerádjobiillas máŋggabealagit girjjiid, main iešguđetlágan 

olbmot ja bearrašat. Gieđahallat beaiveruovttu árggas ovdanboahtán 

temáid maiddái jietnagirjjiid bokte. 

• Oahpahat mánáid gudnejahttit nuppi olbmo persovnnalaš saji ja 

hivssetráfi. 

• Fuolahat ahte buot mánát ožžot objektiiva ja roahkasmahtti rámi. Nannet 

positiivvalaš láhttema. 
 

Árvvoštallan: 

• Bargiid lotnašuvvan sáhttá váttásmahttit nuppástusa.  

• Hivssetráfi gudnejahttin lea buorránan sakka geasi 2024 áigge, go bargi lea 

gidden dasa fuopmášumi. Stohkosat eai leat borgemánus 2024 čadnon 

sohkabeallái, muhto dás ovddosge lea dehálaš giddet fuopmášumi dasa, ahte 

stohkosat ja duhkorasaid geavaheapmi eai čadnojuvvo sohkabeallái. 

• Doaibmabijuid árvvoštallan čađahuvvo čuovvovaš plána gárvvisteami 

oktavuođas.  



 

Mearrádusdahkan: 

Doaibmabijuin sohppojuvvon 13.8.2024 

 

 


